
BOSHLANG‘ICH SINF 
O‘QUVCHILARIDA MATEMATIK 

KOMPETENSIYALARNI 
RIVOJLANTIRISHNING METOD 

VA VOSITALARI
Xudoyberdiyeva Sayyora Abdimumin qizi

Termiz iqtisodiyot va servis universiteti 2-kurs magistri

Buzrukov. T. O.
Termiz iqtisodiyot va servis universiteti

Tabiiy fanlar kafedrasi dots, v.b pedagogika fanlari bo‘yicha
falsafa doktori (PhD)

Annotatsiya: Boshlang‘ich sinf o‘quvchilarida matematik kompetensiyani rivojlantirish ularning o‘qish, mulohaza yuritish, 
amaliy masalalarni hal qilish, shuningdek, mantiqiy fikrlash va ijodiy yondashuvlarini shakllantirishga yordam beradigan 
metod va vositalarni qo‘llashni talab etadi. O‘quvchilarga matematik tushunchalarni anglash va ulardan amalda foyda-
lanishda turli pedagogik metod va vositalar samarali bo‘lib, ta’lim jarayonini yanada qiziqarli va foydali qiladi. Ushbu 
maqolada boshlang‘ich sinfda matematik kompetensiyani rivojlantirish uchun qo‘llaniladigan asosiy metod va vositalar 
keltirilgan.

Kalit so‘zlar: kommunikativ ko‘nikma, vizual, gamifikatsiya, o‘z-o‘zini baholash, differensial yondashuv, interaktiv.
Abstract: Developing mathematical competence in primary school students requires the use of methods and tools that 
help them read, reason, solve practical problems, as well as develop logical thinking and creative approaches. Various 
pedagogical methods and tools are effective in helping students understand mathematical concepts and use them in 
practice, making the educational process more interesting and useful. This article presents the main methods and tools 
used to develop mathematical competence in primary school.

Key words: communicative skills, visual, gamification, self-assessment, differential approach, interactive.
Аннотация: Развитие математической компетентности у учащихся начальной школы требует использования 
методов и инструментов, которые помогают им читать, рассуждать, решать практические задачи, а также раз-
вивать логическое мышление и творческие подходы. Различные педагогические методы и инструменты эффек-
тивно помогают учащимся понимать и применять математические концепции, делая процесс обучения более 
интересным и полезным. В статье представлены основные методы и инструменты, используемые для развития 
математической компетентности в начальной школе.

Ключевые слова: коммуникативные навыки, визуальный, геймификация, самооценка, дифференцированный 
подход, интерактив.

KIRISH
Zamonaviy ta’lim jarayonida o‘quvchilarning faqat bilim olishi emas, balki real hayotga tayyor bo‘lishi 

uchun zarur kompetensiyalarni shakllantirish muhim ahamiyat kasb etmoqda. Xususan, boshlang‘ich ta’lim 
bosqichida matematik kompetensiyalarni rivojlantirish o‘quvchilarning mantiqiy fikrlash, muammoni tahlil qilish, 
hisob-kitob qilish va qaror qabul qilish kabi ko‘nikmalarini shakllantirishga xizmat qiladi. Bu kompetensiyalar 
nafaqat matematika fanini o‘zlashtirishda, balki boshqa sohalardagi muvaffaqiyatli o‘qish va kundalik hayotda 
ham muhim ahamiyatga ega.

Ta’limda kompetensiyaviy yondashuvning joriy etilishi boshlang‘ich sinf o‘quvchilarining individual rivojla-
nish xususiyatlarini inobatga olgan holda, ularning bilim, ko‘nikma va malakalarini bir butun sifatida shakllanti-
rish imkonini beradi. Shu bois, matematik kompetensiyalarni rivojlantirishda qo‘llaniladigan metod va vositalarni 
to‘g‘ri tanlash va samarali qo‘llash boshlang‘ich ta’lim sifatining muhim mezonlaridan biridir. Mazkur maqolada 
ushbu kompetensiyani shakllantirishga xizmat qiluvchi metod va vositalar, shuningdek, ularning samaradorlik 
omillari yoritiladi.

MAVZUGA OID ADABIYOTLAR SHARHI
Boshlang‘ich sinf o‘quvchilarida matematik kompetensiyalarni shakllantirish masalasi xalqaro va mahalliy 

pedagogik tadqiqotlarda keng yoritilgan. Xalqaro tajribada, xususan, OECD tomonidan ishlab chiqilgan “Future 
of Education and Skills 2030” konsepsiyasida ta’lim jarayonida funksional savodxonlik, jumladan, matematik 
kompetensiyani rivojlantirish asosiy kompetensiyalardan biri sifatida e’tirof etilgan. Mashhur rus olimi L.V. 
Zankovning fikricha, “matematik fikrlashni rivojlantirish – bu o‘quvchida tafakkur mexanizmlarini faollashtirish 
demakdir”, bu esa metodlar tanloviga yuqori darajada e’tibor qaratishni taqozo etadi.

Mahalliy olimlardan R.X. Mavlonova o‘zining “Zamonaviy didaktika” asarida boshlang‘ich sinf o‘quvchi-
larida matematik kompetensiyalarni rivojlantirish uchun differensial yondashuv, o‘yinli mashg‘ulotlar va amaliy 
topshiriqlarni birlashtirishni samarali metod deb baholagan. Z. Abdullayeva esa “Matematika fanini o‘qitishda 
kompetensiyaviy yondashuv” nomli tadqiqotida interfaol usullar va elektron resurslardan foydalanish orqali 
o‘quvchilarning individual faolligini oshirishga urg‘u beradi.

Mazkur manbalar matematik kompetensiyani shakllantirishda metod va vositalarni to‘g‘ri tanlash, ularni 
yoshga moslashtirish va o‘quvchilarning faol ishtirokini ta’minlash muhimligini ta’kidlaydi.

TADQIQOT METODOLOGIYASI
Mazkur tadqiqotda boshlang‘ich sinf o‘quvchilarida matematik kompetensiyalarni rivojlantirishga xizmat 

qiluvchi samarali metod va vositalarni aniqlash, tahlil qilish hamda amaliyotga joriy etish maqsad qilingan. 
Tadqiqot deskriptiv, solishtirma va eksperimental metodlar asosida olib borildi. Dastlab mavjud ilmiy va uslubiy 
adabiyotlar, darsliklar hamda amaliy qo‘llanmalar o‘rganilib, ularning asosida nazariy xulosalar ishlab chiqildi. 
Tadqiqotning empirik qismi Toshkent shahri va viloyatlaridagi 3-4-sinf o‘quvchilari ishtirokida o‘tkazildi. Umumiy 
hisobda 120 nafar o‘quvchi jalb qilinib, ularning ishtirokida kuzatuv, test sinovlari va so‘rovnomalar asosida 
ma’lumotlar to‘plandi. 

Tadqiqot davomida o‘yinli topshiriqlar, muammoli vaziyatlar, amaliy mashg‘ulotlar kabi metodlar asosida 
tashkil etilgan darslar orqali o‘quvchilarning faolligi va natijalari baholandi. Tadqiqotda kuzatuv va monitoring, 
eksperiment hamda statistik tahlil metodlaridan foydalanildi. Kuzatuv o‘quvchilarning topshiriqlarni bajarish jara-
yonidagi faolligini baholashga, eksperiment esa tanlangan metod va vositalarning samaradorligini aniqlashga 
xizmat qildi. Statistika asosida to‘plangan ma’lumotlar tahlil qilinib, umumlashtiruvchi xulosalar chiqarildi. 
Tadqiqotning nazariy poydevorini kompetensiyaviy yondashuvga oid qarashlar, xususan L.S. Vygotskiy, L.V. 
Zankov, R.X. Mavlonova kabi olimlarning g‘oyalari tashkil etdi. Tadqiqot yakunida ishlab chiqilgan tavsiyalar 
amaliyotga joriy etish uchun sinovdan o‘tkazildi va ijobiy natijalar qayd etildi.

TAHLIL VA NATIJALAR
Quyida boshlang‘ich sinfda matematik kompetensiyani rivojlantirish uchun qo‘llaniladigan asosiy metodlar 

va vositalar keltirilgan:
Faol o‘qitish metodlari. Faol o‘qitish metodlari o‘quvchilarni ta’lim jarayonida faollikka chorlaydi, ularning 

mustaqil fikrlashi va ijodiy qobiliyatlarini rivojlantirishga yordam beradi. Bu metodlar o‘quvchilarning o‘z bilimla-
rini amalda qo‘llash, matematik masalalarni yechishda yangi yondashuvlarni izlashiga imkon yaratadi.

Muammoli ta’lim: O‘quvchilarga real hayotdagi muammolarni yechish vazifalari beriladi. Bu orqali ular turli 
matematik amallarni qo‘llashni o‘rganadilar va ijodiy fikrlash qobiliyatlarini rivojlantiradilar. Masalan, o‘quvchilar 
kundalik hayotdagi masalalarni yechishda qo‘llash mumkin bo‘lgan matematik bilimlarga ega bo‘ladilar.

Proyekt asosidagi ta’lim: O‘quvchilar jamoa bo‘lib katta loyihalar ustida ishlaydilar. Bu usul ularga mate-
matik bilimlarni real hayotdagi muammolarni hal qilishda qanday qo‘llashni o‘rgatadi. Shuningdek, guruhlarda 
ishlash o‘quvchilarning kommunikativ ko‘nikmalarini ham rivojlantiradi.

Interaktiv ta’lim: O‘quvchilar o‘rtasidagi savol-javoblar, muhokamalar va turli interaktiv mashg‘ulotlar orqali 
matematik tushunchalarni yaxshiroq tushunishlari va mustahkamlashlariga yordam beradi. Masalan, o‘quv-
chilar bir-birlariga matematik masalalarni tushuntirish orqali bilimlarini oshiradilar.

Ko‘rgazmali metodlar. Ko‘rgazmali metodlar o‘quvchilarga matematik tushunchalarni vizual tarzda 
tu shuntirish imkonini beradi. Bu metod yordamida o‘quvchilar matematik masalalarni yechish jarayonini va 
matematik formulalarni aniqroq anglaydilar.

Diagrammalar, jadvallar va grafiklar: Matematik formulalar, amallar va natijalarni diagramma va grafiklar 
orqali ko‘rsatish o‘quvchilarga tushunishni osonlashtiradi.

Geometrik modellar: Geometrik shakllar – to‘rtburchaklar, aylana va uchburchaklar yordamida matematik 
tushunchalar aniqroq ko‘rsatiladi.

Texnologik vositalar: Kompyuter dasturlari, interaktiv ta’lim platformalari va onlayn ilovalar matematik 
ta’limni samarali va qiziqarli qiladi. Simulyatorlar va ilovalar orqali o‘quvchilar masalalarni tez va samarali hal 
qilishni o‘rganadilar.

O‘yin asosidagi ta’lim. Bu metod matematik bilimlarni o‘rgatishda eng samarali va qiziqarli yondashuvlardan 
biridir. O‘quvchilar matematik masalalarni ijodiy yondashuv bilan yechadilar va bilimlarini amalda qo‘llashadi.

Matematik o‘yinlar: “Sonlar o‘yini”, “Geometrik shakllar o‘yini”, “Masalalar yechish o‘yini” kabi interaktiv 
o‘yinlar o‘quvchilarning e’tiborini tortadi va o‘qish jarayonini qiziqarli qiladi.

Gamifikatsiya: Ballar tizimi, raqobat, sovrinlar kabi o‘yin elementlari orqali o‘qish jarayoni yanada qiziqarli 
va motivatsion bo‘ladi.

Guruhli ishlash. Guruhli ishlash metodlari o‘quvchilarga matematik bilimlarni o‘zaro yordam asosida o‘rga-
nishga imkon beradi. Bu usul jamoada ishlash va masalalarni hamkorlikda yechish ko‘nikmalarini rivojlantiradi.

Guruhli masalalarni yechish: O‘quvchilar guruhlarga ajratilib, birgalikda masalalarni yechishadi, bu orqali 
bilim almashadilar. Tengdoshlardan o‘rganish: Har bir o‘quvchi boshqa o‘quvchiga tushuntirish orqali o‘z bilimini 
mustahkamlaydi.

Differensial yondashuv. Boshlang‘ich sinfda har bir o‘quvchining o‘rganish darajasi va sur’ati har xil bo‘lgan-
ligi uchun individual yondashuv muhim ahamiyatga ega. Differensial yondashuv orqali har bir o‘quvchining ehti-
yojiga mos maxsus mashqlar taqdim etiladi.

Individual topshiriqlar: O‘quvchilarga ularning darajasiga mos, yangi mavzularni o‘rganish yoki mustah-
kamlashga yo‘naltirilgan mashqlar beriladi.

Qo‘shimcha yordam: Matematik bilimlarni o‘zlashtirishda qiynalayotgan o‘quvchilarga qo‘shimcha vaqt, 
izohli materiallar yoki qo‘llab-quvvatlovchi vositalar taqdim etiladi.

 O‘z-o‘zini baholash va tahlil qilish. O‘quvchilarni o‘z bilimlarini baholash va o‘zlashtirilgan materiallarni 
tahlil qilishga undash orqali, ularda o‘z-o‘zini rivojlantirish va kamchiliklarni aniqlashga yordam beriladi.

O‘z-o‘zini baholash: O‘quvchilarga o‘z bilimlarini baholash imkoniyatini berish, masalan, mashqlarni baja-
rishdan so‘ng o‘z natijalarini tahlil qilish va ularni yaxshilashga harakat qilish.

Tahlil qilish va tuzatish: O‘quvchilarga xatolarni tahlil qilish, ularning qayerda xato qilganini aniqlash va bu 
xatolarni qanday tuzatish mumkinligini o‘rganishga imkon berish.

Interfaol (interaktiv) metodlar. Interfaol metodlar o‘quvchilarni matematik savodxonlikni rivojlantirishda 
ularni faol ravishda ta’lim jarayoniga jalb qilishga yordam beradi. O‘quvchilarni o‘zaro muloqotga, savol-
javoblarga va fikr almashishga undash orqali ular o‘rganish jarayonida faollashadi.

Savol-javoblar: O‘quvchilarga turli savollar berish va ularni yechish orqali o‘z bilimlarini mustahkamlashadi. 
Shuningdek, o‘quvchilarni savollarga javob berishga undash orqali ular faollashadi va matematik tushunchalar 
ustida yanada chuqurroq fikr yuritishadi. Bunday interfaol mashqlar o‘quvchilarning fikrlash qobiliyatlarini rivo-
jlantiradi va ularda o‘zlashtirilgan materialga bo‘lgan ishonchni mustahkamlaydi.

Matematik muhokamalar: O‘quvchilarni matematik muhokamalar qilishga jalb qilish orqali, ular o‘rgangan 
bilimlarni mustahkamlashadi. Bu metod o‘quvchilarning o‘z bilimlarini boshqalarga tushuntirish va o‘z fikrlarini 
izohlashga imkon beradi, shuningdek, matematik mantiqiy tafakkurini rivojlantiradi.

Onlayn platformalar va dasturlar: Zamonaviy texnologiyalar yordamida interaktiv matematik dasturlar va 
onlayn platformalarni qo‘llash o‘quvchilarga matematik bilimlarni yanada kengroq va qiziqarli tarzda o‘rga-
nishga imkon beradi. Masalan, mobil ilovalar orqali o‘quvchilar matematik masalalarni yechish, o‘zlashtirish va 
natijalarni real vaqtda ko‘rishlari mumkin. Bu kabi texnologik vositalar o‘quvchilarning motivatsiyasini oshirishga 
va ta’limni samarali hamda jozibador qilishga yordam beradi.

O‘zgaruvchan metodlar va yondashuvlar. Matematik kompetensiyani rivojlantirishda o‘qituvchining 
pedagogik yondashuvlari juda muhim rol o‘ynaydi. Har bir o‘quvchining o‘rganish usuli va tezligi turlicha bo‘lishi 
mumkin, shuning uchun metod va yondashuvlarni moslashuvchan qilish zarur.

Differensiyalashgan ta’lim: O‘quvchilarning individual ehtiyojlariga mos tarzda ta’limni olib borish. Ularning 
bilim darajalarini tahlil qilib, moslashtirilgan vazifalar va topshiriqlar taqdim etish. Bu yondashuv o‘quvchilarning 
o‘rganish jarayonida muvaffaqiyatga erishishlari uchun qulay sharoit yaratadi.

O‘qituvchi va o‘quvchi o‘rtasidagi faol muloqot: O‘qituvchining o‘quvchilar bilan samarali muloqoti mate-
matik kompetensiyani rivojlantirishda muhim ahamiyatga ega. O‘quvchilarga o‘z bilimlarini, tushunchalarini va 
yondashuvlarini baholash imkonini berish, ularni o‘z-o‘zini rivojlantirishga rag‘batlantiradi. O‘qituvchining indi-
vidual yondashuvi va ta’lim jarayonidagi ishtiroki o‘quvchilarni yanada faolroq qiladi.

Kengaytirilgan matematik resurslardan foydalanish. Matematika fanining asosiy tushunchalarini 
o‘rganish uchun kengaytirilgan resurslardan foydalanish o‘quvchilarga chuqurroq tushunishga yordam beradi. 
Bu resurslar nafaqat o‘quv kitoblari va darsliklar, balki turli qo‘shimcha materiallar, internet resurslari va ilg‘or 
texnologiyalardir.

Kengaytirilgan materiallar va qo‘llanmalar: O‘quvchilarni qo‘shimcha o‘quv materiallari bilan tanishtirish, 
matematik adabiyotlar, videodarslar, maqolalar va boshqa manbalarni o‘rganish imkoniyatini yaratadi. Bu, 
o‘quv chilarga o‘rganilgan materiallarni kengroq va chuqurroq o‘zlashtirishga yordam beradi.

Virtual sinflar va interaktiv ta’lim platformalari: Darslar va mashg‘ulotlarni virtual tarzda o‘tkazish o‘quvchi-
larga o‘z bilimlarini kengaytirish va sinovdan o‘tkazish imkonini beradi. Onlayn resurslar va interaktiv ta’lim plat-
formalari o‘quvchilarga o‘quv jarayonini yanada qiziqarli va samarali qilishda yordam beradi. Bunday vositalar 
o‘quvchilarning individual ehtiyojlariga moslashtirilgan holda o‘qish imkoniyatlarini taqdim etadi.

Matematik ko‘nikmalarni o‘rganishda o‘qituvchi roli. O‘qituvchi boshlang‘ich sinf o‘quvchilarida mate-
matik kompetensiyalarni rivojlantirishda asosiy shaxs sifatida muhim rol o‘ynaydi. Uning bilimdonligi, ijodkorligi 
va pedagogik mahorati ta’lim jarayonining muvaffaqiyatli o‘tishini ta’minlaydi.

O‘qituvchining individual yondashuvi: Har bir o‘quvchiga individual ravishda e’tibor berish, uning ehtiyojlari 
va qiziqishlarini inobatga olish muhimdir. O‘qituvchi o‘zining pedagogik mahorati orqali o‘quvchilarni motivatsiya 
qiladi, ularga matematik bilimlarni amaliyotda qo‘llashni o‘rgatadi.

Matematik muammolarni yechishda ko‘mak: O‘qituvchi o‘quvchilarga o‘z bilimlarini amalda qo‘llashda 
yordam beradi. Ularni matematik masalalarni yechishda amaliy ko‘nikmalarga o‘rgatish, matematik tushun-
chalarni murakkab holatlarda qo‘llashga tayyorlaydi.

XULOSA VA TAKLIFLAR
Tadqiqot natijalari boshlang‘ich sinf o‘quvchilarida matematik kompetensiyalarni shakllantirish va rivoj-

lantirish o‘quv jarayonida qo‘llaniladigan metod va vositalarning to‘g‘ri tanlanishiga bevosita bog‘liq ekanini 
ko‘rsatdi. Kompetensiyaviy yondashuv asosida tashkil etilgan ta’lim jarayonida o‘quvchilar nafaqat bilim olish, 
balki o‘zlashtirgan bilimlarini amaliyotda qo‘llay olish, muammoni mustaqil hal qilish, mantiqiy fikrlash, hisob-
kitob yuritish kabi ko‘nikmalarni egallash imkoniyatiga ega bo‘lishadi. O‘yinli mashg‘ulotlar, muammoli vazi-
yatlar, vizual materiallar va interfaol topshiriqlardan foydalanish o‘quvchilarning darsga bo‘lgan qiziqishini oshi-
radi va ularni faol ishtirok etishga undaydi. 

Ta’limda zamonaviy pedagogik texnologiyalardan foydalanish, o‘qituvchining metodik mahorati va o‘quv 
muhiti kompetensiyani shakllantirishda muhim omillar sifatida ajralib turadi. Shu asosda quyidagi takliflar ilgari 
suriladi: boshlang‘ich sinf o‘qituvchilari uchun matematik kompetensiyani shakllantirishga qaratilgan amaliy 
metodik tavsiyalar ishlab chiqilishi va ularning ta’lim amaliyotiga tatbiq etilishi zarur; o‘quvchilarning yoshi, 
psixologik xususiyatlari va individual rivojlanish sur’atlariga mos metodlar asosida darslar tashkil etilishi kerak; 
matematik kompetensiyani rivojlantiruvchi topshiriqlarda hayotiylik, amaliy muammolilik va ijodiy yondashuv 
tamoyillariga amal qilish tavsiya etiladi; pedagoglar uchun malaka oshirish kurslarida matematik kompeten-
siyalarning zamonaviy mazmuni va uni shakllantirishning innovatsion metodlari alohida modullar orqali o‘rga-
tilishi maqsadga muvofiqdir. Ushbu takliflarning izchil joriy etilishi boshlang‘ich sinf o‘quvchilarida matematik 
kompetensiyalarni shakllantirishga xizmat qilib, ularning shaxsiy, intellektual va ijtimoiy rivojlanishiga ijobiy ta’sir 
ko‘rsatadi.

Foydalanilgan adabiyotlar ro‘yxati:
1. Abdullaeva B.S. 6-7 yoshli bolalarning maktab ta’limiga tayyorgarlik darajasini aniqlashda test usulidan foydalanish // 

Maktabgacha ta’lim, 2002, 1-son. – B. 10.
2. Abdullaeva B.S., Sadikova A.V., Xamedova N.A., Toshpo‘latova M.I. Boshlang‘ich matematika kursi nazariyasi. – T.: 

Tafakkur bo‘stoni, 2018. – 149 b.
3. Azizxo‘jaeva N.N. Pedagogik texnologiya va pedagogik mahorat. – Toshkent: TDPU, 2003. – 146 b.
4. Alixonov S. Matematika o‘qitish metodikasi. – Toshkent: Tafakkur bo‘stoni, 2011. – 385 b.
5. Axlimirzaev. Prikladnaya napravlennost’ izucheniya nachal matematicheskogo analiza v starshix klassax sredney 

shkoly: Avtoref. diss. kand. ped. n. – Moskva, 1991. – 38 s.

7. Azamov A., Haydarov B. Matematika sayyorasi: Matematikadan sinfdan va maktabdan tashqari ishlarni tashkil qilish 

bo‘yicha o‘quv-uslubiy qo‘llanma. – Toshkent: O‘qituvchi, 1993. – 68 b.
8. Al-Xorazmiy Muhammad ibn Musa. Tanlangan asarlar: Matematika, astronomiya, geografiya. – Toshkent: Fan, 1983.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

